
GIPUZKOA AURRERA (GA) 2008ko ekainaren 18an ofizialki jendaurrean 
aurkeztua izan zen, hasierako garai hartan Gipuzkoako Foru Aldundiak, KUTXAk, 
ADEGIk, Merkataritza Ganberak eta MCCk osatua zela –eta 2009tik aurrera, 
Donostiako Udalak ere bai–, Lurralde Historikoko erronka estrategiko nagusiei 
bultzada emateko helburuarekin.  

SARRERA



10

Itun publiko-pribatu horren premisak honakoak 
ziren: 

Inguru ekonomiko jakin honetan, guztiok batera talde lana 
egitea beharrezkoa da, aurre hartzea beharrezkoa da, 
neurri eraginkorrak aurretiaz jartzea lehiakorrak izaten ja-
rraitzeko. 

 	 •Proiektu estrategikoak nolabait trabatu-
ta daude, eta hori gainditu beharra dauka Gi-
puzkoak. Jada mahai gainean dauden proiektuei 
bultzada emateaz gain, berriak sortzeko haus-
narketa egin behar dugu.
 	 •Beharrezkoa da guztiok batera –zilegi di-
tugun desadostasun politikoez harago– lanean 
eta elkarlanean aritzeko bide bat bilatzea, Lurral-
deak funtsezkoak dituen gaien alde lan egiteko.

Gaur egun ezinezkoa da gizartearen premiei soilik arlo 
publikotik erantzutea. Erakunde publikoek eta gizartea or-

dezkatzen duten elkarteek elkarlanean jokatu behar dute, 
sarean lan egin, diagnostikoak eta arazoen konponbideak 
elkarrekin partekatu. Talde politikoen arteko desadosta-
sunak eta eztabaida politikoak ezin dute behin eta berriz 
eragotzi gure etorkizuna baldintzatuko duten erronka na-
gusiei buruz ados jartzea. 

Gipuzkoa lobby bakar gisako bat bilakatu behar da, bertan 
txertatuz gizarte eta ekonomia arloen garapenerako era-
bakigarriak diren sektoreak ordezkatzen dituzten erakun-
de nahiz elkarteak. Erronka kolektibo bat izan behar da, 
proiektu partekatu bat, lidergo partekatu batekin, proiektu 
estrategikoak arintzeko eta bizkortzeko.

Lurraldearen funtsezko balioa pertsonak dira, horien adi-
men emozionala, jabekuntza ahalmena eta ekintzaileta-
suna. Jarrera etikoak eta gizarte-erantzukizunak elkarteei 
eta gizarteari berari, oro har, garapen integral handiagoa 
ekartzen diete. Norbanako bakoitzaren garapena ere han-
diagoa da batzen gaituen proiektu kolektibo bat izatean.

Gipuzkoa Aurrera eratzen da 
2008ko ekainaren 18an

Jose Maria Aldecoa, Mondra-
gon Taldeko lehendakaria.
Xabier Iturbe, Kutxako lehen-
dakaria
Markel Olano, Gipuzkoako 
diputatu nagusia
Eduardo Zubiaurre, Adegiko 
lehendakaria
Jose Maria Echarri, Gi-
puzkoako Bazkundeko presi-
dentea

Zertarako da Gipuzkoa Aurrera? 

Lurralde Historikoaren lehiakortasuna suspertzeko eta gi-
zartearen indarra pizteko lanabesa da Gipuzkoa Aurrera 
(GA), hain zuzen ere, aurrera egiten laguntzeko. Lankide-    
tza horren funtsezko helburuak honako hiru hauek dira: 

1. Egoera ekonomikoari buruzko diagnostiko 
partekatua egitea, eta beharrezkoak diren ekint-
zak proposatzea.
2. Lurralde Historikoak beharrezkoak dituen 
proiektu estrategikoei bultzada bateratua ema-
tea. 
3. Proiektu estrategiko berriak aztertzea, gure 
inguruko lurralde lehiakorrenen mailara iristeko.

Gipuzkoa Aurrera osatzen duten erakunde guztietako      

ordezkari nagusiak arduratuko dira taldea gidatzeaz. Zu-
zendaritza eta koordinazio talde bat eratu da, eta hori ar-
duratuko da abian jarritako lau lantaldeak koordinatzeaz.

Jarraian, talde horietako bakoitzaren jarduerei buruzko la-
burpena azaltzen da.

Donostiako Udala GAn sart-
zen da

Xabier Iturbe, Kutxako lehen-
dakaria
Eduardo Zubiaurre, Adegiko 
lehendakaria
Odon Elorza, Donostiako alkatea
Markel Olano, Gipuzkoako dipu-
tatu nagusia
Jose Maria Echarri, Gipuzkoako 
Bazkundeko presidentea
Jesus Maria Herrasti, Mondragon 
Taldeko lehendakariordea

1
Helburuak: Gipuzkoako ekonomia eta enpresa arloetako egoeraren 

diagnostikoa egitea. Hausnarketa egin, eta elkarte eta erakundeei 
ekintzak proposatzea. Gizartea ekonomiaren egoeraz jabearazteko 

beharrezkoak diren gizarteratze-jarduerak, eta ekonomiaren 
garapenari bultzada ematea.

Ekonomia
(burua ADEGI)

1.Krisiari aurre egiteko neurriak eta lurraldearen eztabaida ekono-
mikoaren gaineko gidaritza hartzeko proposamena.

2.Gipuzkoako ekonomiaren eta enpresen lehiakortasunari buruzko 
azterketa eta proposamenak 

3.Laguntza Estrategikorako Zerbitzua (2009ko urr.) 
4.Krisiari aurre egiteko planarekin lankidetzan.
5.PK-Pertsonekiko konpromezua eta “flexiguritatea” delakoari 

buruzko txostena
6.Gipuzkoa programa: Gizarte Balioak-Gizarte-erantzukizuna

Ekintzak

1.Krisiari aurre egiteko neurriak eta lurraldea-
ren eztabaida ekonomikoaren gaineko gidaritza 
hartzeko proposamena

 	 •“Gipuzkoa: Egoera ekonomikoa eta 
erronkak” txostena (2008ko ira.). Horren ba-
rruan, koiunturazko azken inkestari buruzko da-
tuak, AMIA analisia, eta erronka eta balizko neu-
rri sorta bat mahai gaineratzen du. Enpresa ikus-
pegitik egina, taldeari luzatutako proposamena 
da, baita abiapuntua ere, adostasunak itxuratuz 
joateko. 
 	 •Krisia gainditzeko aurrez aurreko neu-
rri ekonomikoen proposamena, hiru atal biltzen 
dituela: zerga ituna, bat-egiteari sostengua eta 
neurri sorta. 
 	 •Hileroko txostena egitea: Gipuzkoako 
Ekonomiaren Behatokia. 

2.Gipuzkoako ekonomiaren eta enpresen le-
hiakortasunari buruzko azterketa eta propo-
samenak 
 	 •Gipuzkoako industriaren sektoreari buruzko 
txostena (Diagnóstico del sector industrial en Gi-
puzkoa) (2009ko uzt.-ira.). Azterlan horretan zehazten 
dira bultzatu beharreko faktore nagusiak eta Laguntza Es-
trategikorako Zerbitzu berri baten sorrera proposatzen du.

3.Laguntza Estrategikorako Zerbitzua (2009ko 
urr.)

Zerbitzuaren koordinatzailea ADEGI da. Haren aurkez-
pena egiteko asmoz, bilkurak izan dira GAIA, AFM, HE-
RRAMEX, ACEDE clusterrekin, Ganbera, MCC, udalak 
eta abarrekin. Jarrera estrategikoaren, kudeaketaren eta 
finantziazioaren eremuetara begira, honakoak dira Lagunt-
za Estrategikorako Zerbitzuaren (LEZ) helburu nagusiak:

 	 •Epe laburrera Gipuzkoako enpresei 
erantzuna ematea krisi ekonomikoaren inguru 
honetan, eta batez ere, 
 	 •Epe ertain eta luzera, Lurraldeko enpre-
sa amarauna sendotzea, baita lehiakortasuna 
eta enplegua ere, eta horretarako, babestu eta  

bultzatzea proiektu estrategiko sendo eta oi-
narri irmokoak (teknologia, hedapen ahalmena, 
tokiko erabakimena, beste sektore batzuetatik 
eratorritako eraginak…), horien hedapena sus-
pertzea, eta ondorioz, enpresak eragin-eremu 
esanguratsu batez hornitzea, aukera izan deza-
ten kontsolidazioaren eta hazkundearen hau-
tua egiteko egungo jokaleku globalean.

Zerbitzuak honako lehentasunak ditu:

 	 •Proiektu estrategiko berrien gaineko balora-
zioa, hautaketa eta plangintza egitea, lehiakortasunaren, 
modernizazioaren, egingarritasunaren gainean lituzkeen 
eraginak hartuz oinarrizko irizpidetzat. Balizko itunak iden-
tifikatzea (hedapen prozesuak, merkatu- edo negozio-ildo 
berriak, ondorengotza, nazioartera hedatzea, talentuak at-
zematea).
 	 •Kapital hedapenerako eta enpresa kontzen-
traziorako finantza-baliabideak eskuratzeko erraztasunak 
ematea. Enpresa-kudeaketaren garapena bultzatzea. 
 	 •Estrategiak, hedapen-planak, enpresa-ku-
deaketarako lanabesak eta gisakoak zehazteko laguntza.
 	 •MBO eta MBI motako inbertsio-prozesuetarako 
laguntza.

Enpresak arlo estrategikoan laguntzean lortu nahi da gure 
enpresen neurria egokia ez izateak dakartzan zailtasunak 
gainditzea, ezaugarri horrek baldintzatu egiten baititu na-
zioartera zabaltzearen, berrikuntzaren eta jakintzaren na-
hiz merkatu berrietarako sarbidearen erronkak. Zailtasun 
horiek are nabarmenagoak dira neurri ertaineko enprese-
tan, ahalmen eta gaitasun oparoen jabe izan arren, masa 
kritiko gutxienekorik izan ez, eta hobekuntza-planak ozto-
patuak dituztelako.

Zerbitzuak arreta berezia jarriko du Gipuzkoako industria-
ren erreferentzia bereizgarria diren edota haren lehiakor-
tasunerako estrategikoak diren sektoreetan. Era berean, 
aintzat hartuko dira Gipuzkoako enpresagintzaren identita-
te-ezaugarriak, hala nola kooperatiba-sektorea eta familia-
enpresen presentzia esanguratsua.

Zerbitzurako sarbidea ematen duten hiru bideak MCC, 
Gipuzkoako Merkataritza Ganbera eta Adegi dira.

Emaitzak:

Urritik martxora bitartean, Laguntza Estrategikorako Zer-
bitzuak 40 enpresa-proiektutik gora jaso ditu, enpresen 
premia askotarikoak lantzen dituztenak: nazioartera za-
baltzea, produktuaren balioaren katearen jauzia, enpresen 
bat-egitea, langileek enpresa erostea (Management Buy 
Out), produktu berrien garapena, eta abar.

Behin 40 proiektu horiek aztertuta, I. Lantaldeak estrate-
gikotzat jo ditu horietako 29.

2010 urtean Gipuzkoako Foru Aldundiak 2.000.000 euroko 
laguntza-programa bat onartu zuen, gisa honetako enpre-
sa-proiektuak abian jartzeko. Dagokion deialdi publikoa 
egin ondoren, 34 enpresek jaso dute diru-laguntza (horie-
tarik 18, LEZek aztertuak).

4.Krisiari aurre egiteko planarekin lankidetzan

 	 •Gipuzkoako enpresa-proiektu estrate-
gikoei hausnarketa-prozesuetan laguntzeko 
diru-laguntzak (80 proiektu aurkeztu dira). 
 	 •Berrikuntza teknologikoaren garapenaren 
bidez enpresen lehiakortasunaren alde egiteko 
laguntza-lerroa (250 proiektu aurkeztu dira). 
 	 •Enpresen salbamendurako eta berregitu-
ratzeko planak.
 	 •Nazioartera hedatzea.
 	 •Kutxako eta Euskadiko Kutxako finantzia-
zio-funtsak (100 milioi eurona). 
 	 •Enplegua sustatzeko Bultzatu programa, 
Gipuzkoako Foru Aldundiaren eta Kutxaren ar-
tean (175 langabetuen kontratazioa)

5.PK-Pertsonekiko konpromezua eta “flexiguri-
tatea” delakoari buruzko txostena

5.1. PK-Pertsonekiko Konpromisoa ekimenaren buruan 
Gipuzkoako Foru Aldundiko Berrikuntza eta Jakintzaren 

Gizartea Departamentua dago, eta pertsonengan arreta 
jartzen duen ekimen gisa pentsatua da, enpresen lehiakor-
tasuna indartzeko eta, gainera, enplegua mantentzea lortu 
nahi du, pertsonak enpresaren jarduerara egokitzea eta 
pertsonen enplegarritasuna hobetzea sustatuz.

Esperimentazioaren bidez, esparru sozioekonomikoan 
politika publiko berri bat abiarazteko posibilitateak ebaluat-
zea izan da ekimen honen helburua, hartarako lehiakor-
tasunaren giza alderdia kontuan hartuko duen ikuspegi 
berritzailea aplikatuz.

Ekimen honen definizioa ondoko premisen gainean eraiki 
da:

 	 •Gizartearen aldetik erantzule den le-
hiakortasunaren aldeko apustua.
 	 •Pertsonekiko eta haien enplegarritasuna-
rekiko konpromisoa: konpromisoaren gizarte ba-
lioa.
 	 •Enpresaren pertsonekiko konpromisoa 
desberdintze estrategia gisa eta talentua eraka-
rri eta atxikitzeko faktore gisa.
 	 •Organizazioen egokigarritasun etenga-
bea lan, prestakuntza, ikaskuntza eta kontzilia-
zio-sistemei dagokienez, sustatu beharreko ba-
lio berri gisa. 
 	 •Etengabeko prestakuntza eta ikaskuntza 
bizitza guztian zehar, jarduera estrategia nagusi 
gisa. 

Ekimen honen garapenean, bi fase bereiz daitezke:

1. Fasea (2009)

Sektore publikoak babesturiko interbentzio-eredu baten 
artikulazioa planteatu da, enpresa parte-hartzaileekin lan-
kidetzan bitarteko Eragileen eskutik, hala nola ASLE, ADE-
GI, Merkataritza Ganbera eta Mondragon , pertsonekiko 
eta haien enpleguarekiko konpromisoa zehaztera bideratu-
rik, ekonomia-jarduerak gero eta globalizatuagoak dauden 
testuinguru batean.

Emaitzak:

 	 •30 enpresek parte hartu dute
 	 •Parte hartu duten pertsonak : 1.303
 	 •Prestakuntza beharren diagnostikoak 
(gaitasun-matrizeak): 27
 	 •Gauzaturiko ekintzak (barne eta kanpoko 
prestakuntza): 238
 	 •Prestakuntza berezia (120) eta balioaniz-
tun prestakuntza (118)

2. Fasea (2010)

Lehen fasean lorturiko emaitzak ikusirik eta enpresen be-
ren protagonismo handiagoa sustatzearren, Bitarteko Era-
gileek ekimenaren preskripzio-eginkizuna bereganatu dute 
eta enpresek, bakarka, ekimenarekiko konpromisoak eta 
beren jarduera plan bereziak planteatu dituzte.

Emaitzak:

Gaur egun, Gipuzkoako 25 enpresa parte hartzen ari dira 
ekimenean. Horietan industria-sektorea da nagusia eta 
%80 ETEak dira, konpromiso-maila eta planteaturiko he-
lburuei heltzeko forma (metodologiak, tresnak, etab.) des-
berdinak dituztela.

5.2. Flexiguritatea

Horiek horrela, “flexiguritatea” ez da lanabes bat, bizitze-
ko modua baizik, sistema integral bat ahalbidetzen duena 
enpresak lehiakorragoak izatea eta horietan enplegua du-
ten pertsonek bizi artean kalitatezko enplegua izan dezate-
la. Hori gertatzen da Herbehereetan, Danimarkan, Suedian 
eta Finlandian, besteak beste, hau da, beren lan-sistema 
“flexiguritatearen” arabera antolatua duten lekuetan.

Lan-harremanetarako sistema berri hau ezartzeko premia 
Lisboako erabakietan jasota dago. Bertan, Europar Ba-
tasuneko Kontseiluak estrategia orokor bat finkatu zuen 
2010. urterako enplegu egonkorra sortzeko, eta lanpostu 
hobeak, laneko kalitatea eta produktibitatea, gizarte-kohe-
sioa eta ingurumenarekiko ardura ere helburutzat hartuta. 

Arloko aditu guztiak bat datoz nabarmentzean honako lau 
jarduketa-ardatzetan oinarritu behar dela “flexiguritatea”:

1) Kontratu-xedapen malgu eta fidagarriak, 
lan arloko legeria, hitzarmen kolektibo eta lana-
ren antolamendu modernoei esker.
2) Etengabeko ikaskuntzarako estrategia glo-
balak, langileen, bereziki, ahulenak egokitzeko 
ahalmena eta enplegatze-gaitasuna bermatze 
aldera.
3) Lan-merkatua aktibatzeko politika era-
ginkorrak, pertsonentzako lagungarri izan dai-
tezen berehalako aldaketei aurre egiteko, langa-
bezia-aldiak murrizteko eta lanpostuz aldatzeko 
erraztasunak izateko.
4) Gizarte-segurantzako sistema modernoak, 
errentari behar besteko laguntza emango dio-
tenak, enplegua sustatzen dutenak eta lan-
merkatuaren barruko mugikortasuna errazten 
dutenak. Gizarte-babeserako neurri sorta zabala 
gaineratzen du (langabezia-sariak, pentsioak eta 
osasun-arreta), eta horiei esker pertsonek uztar 
ditzakete lana eta bakoitzaren erantzukizun pri-
batu eta etxekoak, esaterako haurren edota adi-
nekoen zaintza.

Aipatutako lau ardatz horiek ezinbestekotzat dute gizarte-
elkarrizketaren arduradunek parte-hartze aktiboa izatea, 
“flexiguritateak” guztien onerako eragina duela bermat-
zeko, eta funtsezkoa da esku hartzen duten alde guztiak 
prest egotea sistema onartzeko eta dagozkien erantzuki-
zunak beren gain hartzeko. “Flexiguritatea” jada ezarria 
duten herrialdeetan gizarte-elkarrizketak bete duen zere-
gina funtsezkoa izan da.

“Flexiguritatea” sustatzeko ekintzak:

Ideia horiek sakondu eta hurbiltzeko, EHUko Udako Ikas-
taroen barnean, ekainaren 21ean “Flexiguritatea: etorki-
zuneko apustua” Jardunaldia antolatu zen.

Azkenik, “Ikuspegi praktikoa Administrazioaren eta Gizarte 
Eragileen aldetik” izenburuko mahai inguru bat egin zen, 

bertan sindikatuen, nagusien eta Eusko Jaurlaritzaren 
ordezkariek esku hartu zutelarik, hiru erakunde horiek ze-
resan eta zer ekarri handikoak baitira, guztiz beharrezkoa 
den elkarrizketa sozialeko testuinguru batean, gure geo-
grafia eremuan flexiguritateak bezainbesteko tamaina eta 
garrantzia duen proiektu bati ekin ahal izateko.

Eta hartaz hitz egiteko arrazoia hauxe dugu: gure lan-
harremanen eta pertsona enplegatuen babes-sistemak 
ez diela erantzuten ez lehiakortasun ez seguritate pa-
radigmei. 

Hori dela eta, Gipuzkoako industria siderometalurgikoaren 
azken hitzarmen kolektiboa nabarmendu daiteke, non ata-
rikoan jadanik malgutasuna, beharrezkoa enpresentzat 
testuinguruko lehiakortasun-eskakizunetara egokituko ba-
dira, eta lan-baldintzen egonkortasuna bateragarriak egite-
ko premia biltzen den. 

6.Gipuzkoa programa: Gizarte Balioak-Gizarte-
erantzukizuna

Krisiari erantzuteko Gipuzkoa Aurrera bultzatzen ari den 
neurrien artean, jarduketa ukigarrien sailaz gain, beste 
eremu bat ere bada aintzat hartua izan dena, hain zuzen 
ere, balioen munduari dagokiona. Kultura alderdiak, 
esaterako, etika, lanaren eta esfortzuaren kultura, gizarte-
erantzukizuna, alderdi horiek zuzen-zuzenean eragiten 
dute lurralde baten lehiakortasunean. 

Filosofia horri jarraituz sortu da Gipuzkoa: Gizarte Balioak 
ekimena, eta honako hauek ditu helburuak:    

 	 •Giza-balioak sustatzea Gipuzkoako gi-
zartearen, ekonomiaren eta politikaren arloetan: 
bakea eta etika, gizartearen elkartasuna, lana-
ren garrantzia, publikoarekiko konpromisoa, eta 
abar.
 	 •Lankidetza sustatzea Gipuzkoako 
erakunde, gizarte-eragile eta enpresekikoa:
	 •Giza-balioak sustatzeko ikerketak eta jar-
dunaldiak.

	 •Enpresetan erantzukizuna sustatzen du-
ten kudeaketa-eredu berriak.
	 •Erakunde arteko lankidetza bultzatzeko 
proiektuak, eta abar.

Ekimen horren esparrukoa da Gipuzkoa Sarean proiektua, 
helburutzat duena Gipuzkoako lehiakortasuna hobet-
zea gizarte-kapitalaren garapenaren bidez. 

Zehazki, proiektu hori eremu jakin batzuetako esku-hartze 
prozesuetara bideratuta dago, gerora Gipuzkoako gizartea 
baliagarri izateko moduan gizarte-kapitala zer-nola gara 
daitekeen jabetzeko. Esku-hartze eremu horiek honakoak 
dira: Erakunde publikoak, alderdi politikoak, Lurraldeko 
enpresak, Unibertsitateak eta zientziaren eta teknologiaren 
arloko euskal sareko partaide diren beste zentro batzuk, 
eta gizarte-zerbitzuen arloko elkarteak, baita kulturaren eta 
kirolaren arloetakoak ere.

Ekimenak:

Maila teknikoan, lantalde bat egituratu da honakoen bidez: 
Mondragon Unibertsitatea, Deustuko Unibertsitateko Or-
kestra - Lehiakortasunerako Institutua, Oxford Unibertsita-
tea eta Bizkaiko Foru Aldundiko Bizkaia Xede.

2009ko irailean aurkeztu zuten proiektua. Azaroan, Social 
Capital and Social Networks mintegia egin zuten Oxford 
Unibertsitatean, proiektuaren oinarri teorikoak finkatzeko 
baliagarria izan zena. 

Emaitzak: 

Ikerketa-fasean, Gipuzkoako gizarte-kapitala aztertzen ari 
dira hainbat ikuspegitik:

a)Gipuzkoako erakunde, entitate eta elkarteei 
dagokien gizarte-kapital elkartuari buruzko iritzi 
publikoaren gaineko azterketa. Ikerfel arduratu 
da azterlanaz.
b)Gipuzkoako prentsan, gizarte-kapitalaren gai-
neko azterketa. Altuna Fundazioa arduratu da 
azterlanaz.

c)Gipuzkoako eragile esanguratsuen gizarte-
kapitalaren gaineko azterketa. Elkarrizketa sako-
nak egin dizkiete Lurraldeko 70 eragile adieraz-
garriri, politika eta erakunde mailakoei, enpresa 
eta lan arlokoei, hezkuntza eta ikerketaren ar-
lokoei eta gizarte eta kultura arlokoei.
d)Gipuzkoako lehiakortasunaren maparen gizar-
te-kapitalaren gaineko azterketa. Gipuzkoako le-
hiakortasunaren mapa osatzen duten pertsonei 
gizarte-kapitalaren gaineko inkesta bat egingo 
diete. 

Azken batean, helburua da zehaztea nola esku hartu es-
trategikoki Lurraldearen lehiakortasunean eragina duen 
gizarte-kapitala areagotzeko. Proiektuaren gidaritzaz Gi-
puzkoako Foru Aldundia eta Donostiako Udala arduratzen 
dira.

Gizarte Berrikuntza Gunea

Gipuzkoako diputatu nagusiak, Markel Olanok, eta London 
School of Economics and Political Science (LSE) unibertsi-
tateko Howard Davies zuzendariak hitzarmen bat izenpetu 
dute etorkizunean Gizarte Berrikuntzaren Zentroa sortzeko, 

Lurraldeko elkarteetan giza-faktorearen garapenarekin     
zerikusia duten proiektuak sustatzeko helburuarekin.

Zentro hori abian jartzeko asmoa lehen ere aipatu dugun 
lankidetza-itunaren barruan dago, hau da, Gipuzkoa Au-
rrerak eta hainbat unibertsitatek eta unibertsitate mailako 
ikerketa-zentrok adostutakoaren barruan, ikerketa susta- 
tzeko, ahalmen kolektiboa ikertzeko, neurtzeko eta eralda- 
tzeko, Gipuzkoako lehiakortasunean eragiten duen gizar-
te-kapitala areagotze aldera.

Unibertsitateetako atalek daukaten ahalmenaren jakitun, 
hau da, bai hausnarketa, bai horren ondorengo ideietatik 
errealitaterako egokitzapena aberasten duten ezagupen 
adituen ekarpenak egiteko, Gipuzkoako Foru Aldundia 
London School of Economics and Political Science (LSE) 
unibertsitate-erakundearekin harremanetan jarri da, ho-
rien parte-hartze lortze aldera, Gipuzkoa Sarean proie-
ktuaren esku-hartze fasean, Lurraldeko gizarte-kapitala 
areagotzeko. 

Aipatutako Gipuzkoa Sarean proiektuaren ikerketa-fasetik 
ateratako ondorio nagusietako bat da Gipuzkoako Gizarte 
Berrikuntzaren Zentroa itxuratzeko premia, eta horri dago-
kion proiektua hil honetan bertan diseinatzen hastekotan 
dira.

GAko ordezkari gorenen lan jardunaldia

Hitzarmen horren helburua honakoa da:
• Ikuspegi ekonomiko, sozial eta politikotik aztertzea Gi-
puzkoako arlo publikoaren eta pribatuaren arteko lanki-
detza sistemak, baita autonomia erkidego eta nazioarte 
mailakoak ere, hala ikuspuntu teorikotik nola esperientzia 
praktikoaren ikuspuntutik.

• Gipuzkoa Aurrerako lantaldeek abian jarritako proiektuen 
eduki teorikoetan sakontzea ikerketaren bidez, horiei sen-
dotzeko asmoz.
 
• Gipuzkoa Aurrerari buruzkoak ikertzea, eta proposamen 
bat egitea, Gipuzkoa Aurrera itun publiko-pribatu gisa sen-
dotzeko, bere helburuen ikuspuntutik eta bere kudeaketa 
ereduaren ikuspuntutik.

• Graduondoko sailean prestakuntza prozesuak finkatzea, 
Gipuzkoako gobernantza sistemetan alor publikoaren eta 
pribatuaren arteko itunen gaian sakontzeko helburuz.

Hitzarmenean zortzi jarduera eta ikerketa-proiektu biltzen 
dira:

I. Arlo publikoaren eta pribatuaren arteko itunek 
munduko herrialde aurreratuenetako eskualde 
mailako lehiakortasun-sistemetan duten eragina 
aztertzea.

II. Munduko herrialde aurreratuenetan arlo pu-
blikoaren eta pribatuaren arteko itunak juridiko-
ki instituzionalizatzeko ereduak eta kudeatzeko 
ereduak aztertzea.

III. Ikerketa bat gauzatzea Gipuzkoa Aurreraren 
egituraketan eta Gipuzkoako Foru Aldundiko 
2007-2011 Kudeaketa Planaren barruan duen 
kudeaketa ereduan eta proposatutako helburue-
tan sakontzeko asmoz.

.IV. Gipuzkoa Aurrerarekiko eta Lurraldeko 
erronka estrategikoei bultzada emateko itun 
publiko-pribatu gisa duen etorkizunarekiko Gi-
puzkoako gizarte-elkarteetako eragile esangu-
ratsuenek dituzten jarduerei buruzko ikerketa 
kuantitatibo eta kualitatiboa.   

V. Herri-administrazioek (foru aldundiek, auto-
nomia erkidegokoek, estatukoek, europarrek) 
krisia gainditzeko hartutako neurrien gaineko 
azterketa konparatiboa egitea eta administrazio 
horietako bakoitzari dagokion lehiakortasun-
sistema bakoitzean neurri horiek duten eragina 
aztertzea.  

VI. Munduko herrialderik aurreratuenetan enpre-
sa-proiektu berriak garatzeko sistemei buruzko 
ikerketa egitea, eta zaintza-sistemetarako pro-
posamena egitea.

VII. Produktu eta patente berrien sorreran mun-
duko lehiakortasun-egiturarik aurreratuenak az-
tertzeko ikerketa egitea.

VIII. Munduko herrialderik aurreratuenetan 
ikerkuntza eta produktu berrien sorrera lotzen 
dituen harreman-sistemaren ezagutzan sakon- 
tzeko ikerketa egitea, Gipuzkoa Aurrerak mahai 
gainean dituen proiektu berriei dagozkien arloei 
begira


